
				এই পাতাটির মুদ্রণ সংশোধন করা প্রয়োজন। 
আয়ুর্বেদ-শিক্ষা
বায়ু, পিত্ত ও কফের প্রাধান্য। বায়ু, পিত্ত ও শ্লেষ্মার বিরুতি যাবতীয় রোগের কারণ এবং সমতাই সুস্থতার হেতু ; ইহারা জীবের দেহে সর্ব্বদা অবস্থিতি করিয়া, দেহীর জীবন-রক্ষা ও দেহের যাবতীয় কার্য্য সম্পাদন করিতেছে, কিন্তু ইহাদের মধ্যে কোনও একটি বিকৃত বা কুপিত হইলে, জীবশরীরে বিবিধ ব্যাধি উৎপন্ন হয় এবং দেহী মৃত্যুমুখে পতিত হয়। যেরূপ বিবিধ বাষ্পীয় যন্ত্র অর্থাৎ এঞ্জিন প্রভূতি, জল, বাষ্প ও অগ্নিসংযোগে চালিত হইয়া নানাপ্রকার অলৌকিক কার্য্য করিতে সক্ষম হয়, তদ্রুপ বায়ু, পিত্ত ও শ্লেষ্মার সাহায্যে জীবের দেহেও বিবিধ কার্য্য সম্পন্ন হইয়া থাকে । বায়ু, পিত্ত, কফি ও রক্ত এই ৪টি দ্বারা দেহের উৎপত্তি, স্থিতি ও বিনাশ হয় ।


	বায়ু, পিত্ত ও কফের সাধারণ স্থান। সাধারণতঃ বায়ু শ্রোণি ও

গুহ নাড়ীতে অবস্থিত । শ্রোণি ও গুহ নাড়ীর উপরি ভাগে এবং নাভির নিয়ে পৰকাশয় অবস্থিত ; এই পকাশয় ও আমাশয়ের মধ্যস্থলে পিত্তের স্থান এবং আমাশয়ে শ্লেষ্মার স্থান নির্ণীত হইয়াছে।
বায়ুর কার্য্য। সন্ধিভ্রংশ, অঙ্গ। (হস্তপদাদি) বিক্ষেপ, শরীরে মুদগরাদি দ্বারা পীড়নবৎ কষ্ট, স্পর্শাজানতা, শরীরের অবসন্নতা, শূলবৎ বেদনা, সূচীবিদ্ধবৎ বেদনা, বিদারণবৎ কষ্টবোধ, মল মুত্রাদির সম্যক প্রকার নির্গমনাভাব, শরীরে ভঙ্গবৎ বেদনা, শিরাদির সঙ্কোচ, মলের পিঞ্জীভাব, রোমাঞ্চ, তৃষ্ণা, . কম্প, শরীরের রুক্ষতা, অস্থি সমূহের ছিদ্রতা (মধ্য শুষ্কতা ), রসাদির শোষণ, স্পন্দন, রজ্জ্ব প্রভৃতি দ্বারা বেষ্টিতবৎ ভাব, স্তব্ধতা, মুখের কষায়স্বাদ, দেহের কৃষ্ণ বা অরুণ বর্ণতা ; এই সমস্ত বায়ুর কার্য্য।
পিত্তের কার্য্য । দাহ, শরীরের রক্তাভা, উষ্ণতা, পাকক্রিয়া, ঘর্ম্ম,
ক্লেদ, আব, শরীরের অবসন্নতা, মূৰ্ছা, মত্ততা, মুখে কট, ও অক্সরস বোধ, দেহের পাণ্ডু ও অরুণ বর্ণ ভিন্ন অন্য বর্ণতা ; এই সমস্ত পিক্তের কার্য্য ।

